
КӨЗ ТУРЫНДА 
ШИГЫРЬЛƏР

Төзеде Мостафина Лəйсəн 
Тимергали кызы  



Көз (Əхмəт Ерикəй)

• Көз килде. Үлəннəр
Саргайды, шиңде.
Сап-сары яфраклар
Җиргə сибелде.

(



Кошлар киткəндə 
(Бари Рəхмəт)

• — Сыерчыгым, нигə китəсең?
Сагынырмын сине, киткəчтен.
— Көз җитте бит инде, мин 
туңам,
Килгəн идем җəйге костюмнан.



Яфрак бəйрəме (Лəбиб Лерон)

• Яңгыр түгел, кар да түгел,
Яфраклар ява җиргə.
Көз турында җырлыймын мин —
Кушыл син яңа җырга.
Сары, сары, сап-сары
Агачның яфраклары.
Җил исə, ява яфрак —
Көзнең матур чаклары.
Оча яфрак, уйный яфрак
Һаваларда əйлəнеп.
Бүген, бүген, бүген, бүген
Яфракларның бəйрəме!



Көзге җил 
             (Мəрзия Фəйзуллина)

• Көзге җил «усал»,
Салкын булса да,
Колак-борыннар
Бераз туңса да.
Куркытмый безне
Һичбер суык җил.



Көзге яңгыр 
(Мəрзия Фəйзуллина)

• — Апа, безгə артыбыздан
Шыбыр-шыбыр кем дəшə?
— Кем дə дəшми, көзге 
яңгыр
Зонтик белəн сөйлəшə.



Көз җитте (Муса Җəлил)       

• Киң болыннарда,                  
Урман-кырларда,
Агачлар, гөллəр,
Күрəмсез,
Кибеп сулдылар.

•                                    Уйсу җирлəрдə,
                                   Елга, күллəрдə,
                                   Көзге салкыннан,
                                   Күрəмсез,
                                   Сулар туңдылар.



• Көннəр суынды,
Чишмəлəр тынды,
Безне калдырып,
Сизəмсез,
Кошлар да китте.

•                                    Кошлар 
шикелле
                                   Бергə гөр килеп,
                                   Мəктəптə укыр,
                                   Белəмсез,
                                   Вакытлар җитте.



Салкын, саф һава
( Əминə Бикчəнтəева)

• Салкын, саф 
һава,
Йомшак кар ява.
Урамга чыксаң,
Битлəр кызара.
Кар бөртеклəре
Өстеңə куна,
Үзлəре матур
Һəм салкын була.



                             Көз (Габдулла 
Тукай)

• Күрəмсез, дустларым, көз килде тышта;
Озак тормас, килер ак тунлы кыш та.

• Китə башлады бездəн инде кошлар;
Алар бездəн ерак җирлəрдə кышлар.



                    

                       Бу кайчак була?
                             (Габдулла Тукай)

• Кырлар буш кала,
Яңгырлар ява;
Җирлəр дымлана,
— Бу кайчак була?



               БЫЕЛ
(Хəйдəр Гайнетдинов)

• …Көзге урман көлə яна-яна! 
Уйламый да җирдə салкын барын. 
Хəтерлəми бугай аланнары 
ап-ак көртлəр күмеп киткəн чагын…


